
2020-mi Ikiorsiissuteqarnermut tunngasuni suliat allaaserineqarnerat  
Pitsaaliuinermut Immikkoortortaq aamma Meeqqanut Ilaqutariinnullu Katsorsaaneq pillugit suliat 
allaaserineqarnerisa allattorsimaffiat

Aalajangiiffigisassaq
J.nr.: 42.00
Meeqqanut Ilaqutariinnullu Ingerlatsivik – Pisortaq Martha Lund Olsen / MLOL

Suliassamik eqikkaaneq
Meeqqanut Ilaqutariinnullu Ingerlatsiviup innuttaasunut ikiorsiissutitigut neqeroorutigisartagai 
ersarissarnerutinniarlugit, Nuummi Paamiunilu ikiorsiissuteqartarnermi neqeroorutit tamaasa 
suliatigut allaaserineqarput.
Suliat allaaserineqarneratigut innuttaasut ikiorserneqarnissaannut innersuussisarnerit 
malittarisassaliorfigineqassapput, aamma immikkoortuni tamani inatsimmut ikorfartuutaassalluni

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa:

- 2020-mi Ikiorsiissuteqartarfimmut tunngasuni suliat allaaserineqarnerat 
akuersissutigineqassasut
suliaq Aningaasaqarnermut Inuussutissarsiornermullu Ataatsimiititamut kiisalu -
Kommunalbestyrelsimut akuerisassanngorlugu ingerlateqqinneqassasoq.

Suliamik saqqummiussineq
Pitsaaliuinermut katsorsaanermullu tunngatillugu Kommuneqarfik Sermersuup Nuummi Paamiunilu 
ikiorsiissutitut periarfissiissutai, aamma malittarisassatigut qanoq ikiorsiissutigineqarsinnaaneri 
pillugit suliat allaaserineqarneratigut ersarissumik nassuiaatigineqarput. Suliat allaaserineqarnerisa 
tamarmik imarisaat makkuupput:

- Inatsisitigut tunngavissaq, siunertaq, sullitat, innersuussinissamut tunngavissaq, imarisaq, 
sivisussuseq, periaaseq, malitseqartitsinissamut piumasaqaat, pisiortorfik, 
nakkutilliinissamut piumasaqaat, naammagittaalliuteqarnissamut ilitsersuut. 

Aaqqiissutissatut siunnersuut – suliatigut naliliineq
Suliat allaaserineqarneri naapertorlugit ikiorsiissutit imarisaanik nassuiaatitaqarmata sulisunit 
innuttaasunillu sakkussatut atorneqarsinnaapput. Assersuutigalugu innuttaasut pisariaqartitaannut 
ilungersuutaannullu naapertuuttumik neqeroorfiginissaannut oqartussaqarfimmi sullissisumut 
innersuussinissaq ajornaannerulissaaq.

Aningaasatigut sulisoqarnikkullu naliliinerit
Kiffartuussinissaq qanoq ittoq aalajangersarneqareerpat aningaasatigut killissarititaasut qanoq ittut 
pisariaqartinneqarnersut aamma suliat allaaserineqarneratigut ersarissarneqassaaq, immikkoortoq 
pillugu inatsit takuuk.

Inatsisitigut tunngavissaq allakkallu tunngaviusumik uppernarsaatitallit
”Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersoq”-
"Meeqqat tapersersorneqarnissaannut Namminersorlutik Oqartussat nalunaarutaat nr. 16, -
8. novembari 2017-imeersoq"



"Qimarnguiit pillugit Namminersornerullutik Oqartussat nalunaarutaat nr. 18, 8. december -
2004-imeersoq"
"Inuit innarluutillit tapersersorneqarnissaannut Inatsisartut inatsisaat nr. 13, 12. juni 2019--
imeersoq"
"Ilaqutariit paarsisartut pillugit Namminersorlutik Oqartussat nalunaarutaat nr. 13, 10. -
oktober 2019-imeersoq"

Ingerlariaqqinnissaq
Soqanngilaq

Aningaasaqarnermut Allatseqarfimmit oqaaseqaatit
Pisariaqanngilaq.

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allaniit oqaaseqaatigineqartut
Oqaaseqaateqartitisoqanngilaq

Ilanngussat
1. Suliat allaaserineqarnerat 2020, Pitsaaliuinermut Immikkoortortaq aamma Meeqqanut 

Ilaqutariinnullu Katsorsaaneq, Meeqqanut Ilaqutariinnullu Ingerlatsivik, Kommuneqarfik 
Sermersooq

